საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული ზოგიერთი საჯარო სამართლის იურიდიული პირისათვის დამატებითი კომპეტენციების დადგენის თაობაზე 

საქართველოს კანონის ,,საქართველოს ზოგადი ადმინისტრაციული კოდექსის’’ 51-ე მუხლის პირველი ნაწილის, 52-ე მუხლის, 53-ე მუხლის პირველი, მე-2 და მე-3 ნაწილების, 54-ე მუხლის პირველი ნაწილის, „საჯარო სამართლის იურიდიული პირის – ჯანმრთელობის ეროვნული სააგენტოს დაფუძნების შესახებ“ საქართველოს მთავრობის 2020 წლის 17 აგვისტოს #509 დადგენილების მე-2 მუხლის მე-2 და მე-3 პუნქტის, „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის #674 დადგენილებით დამტკიცებული „2020 წლის ჯანმრთელობის დაცვის სახელმწიფო პროგრამების“ მე-3 მუხლის 11 პუნქტის, „C ჰეპატიტის  მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის #169 დადგენილების დანართით დამტკიცებული „C ჰეპატიტის მართვის  სახელმწიფო პროგრამის“ მე-3 მუხლის პირველი პუნქტის და 11 პუნქტის, „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ“ საქართველოს მთავრობის 2018 წლის 14 სექტემბრის N473 დადგენილებით დამტკიცებული დებულების მე-6 მუხლის მე-2 პუნქტის „გ“, „ლ“, „ო“ და „ქ“ ქვეპუნქტის შესაბამისად,

1. დადგინდეს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირების მიერ ჯანმრთელობის დაცვის პროგრამების განხორციელების ხელშეწყობის მიზნით, საჯარო სამართლის იურიდიული პირი − „სოციალური მომსახურების სააგენტოს“ მიერ ჯანმრთელობის დაცვის პროგრამების აღსრულების მიზნით გამოცემული(გამოსაცემი)/გაფორმებული(გასაფორმებელი) და 2020 წლის 31 დეკემბრის ჩათვლით პერიოდში (გარდამავალი პერიოდი) მოქმედი ინდივიდუალურ ადმინისტრაციულ-სამართლებრივი აქტებით/ხელშეკრულებებით გათვალისწინებული ფუნქციების შესრულების უზრუნველყოფის მიზნით კომეპტენციები შემდეგი სახით:
ა) საჯარო სამართლის იურიდიული პირი − „ჯანმრთელობის ეროვნული სააგენტო“ უზრუნველყოფს საჯარო სამართლის იურიდიული პირი − „სოციალური მომსახურების სააგენტოს“ მიერ სახელმწიფო შესყიდვების ღონისძიების განხორციელების პროცესში, სათათბირო ხმის უფლებით, სატენდერო კომისიის კონსულტანტად შესაბამისი პირის/ების გამოყოფას და მისთვის წარდგენას.
ბ) საჯარო სამართლის იურიდიული პირი − „ჯანმრთელობის ეროვნული სააგენტო“ უზრუნველყოფს არსებული სახელმწიფო შესყიდვების შესახებ ხელშეკრულებების პირობების კონტროლის/შესაბამის მიღება-ჩაბარების განხორციელებაზე პასუხისმგებელი პირის/ების  გამოყოფას და ამ ინფორმაციის შესყიდვის განმახორციელებელი საჯარო სამართლის იურიდიული პირი − „სოციალური მომსახურების სააგენტოსათვის“ წარდგენას.
გ)  საჯარო სამართლის იურიდიული პირი − „ჯანმრთელობის ეროვნული სააგენტო“ უზრუნველყოფს ამ პუნქტით განსაზღვრული მიზნით არსებული ხელშეკრულებების პირობების კონტროლის/შესაბამის მიღება-ჩაბარების განხორციელებაზე პასუხისმგებელი პირის/ების  გამოყოფას და ამ ინფორმაციის საჯარო სამართლის იურიდიული პირი − „სოციალური მომსახურების სააგენტოსათვის“ წარდგენას.
დ) საჯარო სამართლის იურიდიული პირი − „სოციალური მომსახურების სააგენტო“ ამ პუნქტით განსაზღვრული მიზნით უზრუნველყოფს შესაბამისი ორგანიზაციული/ადმინისტრირების პროცესის ხელშეწყობას და სათანადო ადმინისტრაციული ხარჯების გაწევას (გარდა შრომის ანაზღაურებისა და მივლინებასთან (სასტუმრო, დღიური) დაკავშირებული ხარჯებისა).
[bookmark: _GoBack]2. ბრძანება ძალაშია ხელმოწერისთანავე.
